
INNOVATSION MULK 
HISOBINING DOLZARB 

S.N.Farxodov 

TDIU Samarqand filiali 2-bosqich talabasi

Ilmiy rahbar PhD M.Mardonov 
TDIU Samarqand filiali Buxgalteriya hisobi 

va statistika kafedrasi mudiri

Annotatsiya: Ushbu maqolada intellektual va innovatsion mulk turlari, shuningdek, intellektual va innovatsion faoliyatning 
tavsifi ko‘rib chiqilgan.  Intellektual va innovatsion mulk turlarini vujudga keltiruvchi mazkur faoliyat  turlarini korxonalarning 
hisob va hisobot tizimida aks ettirish masalalarini ham nazariy, ham amaliy jihatdan hal qilish yo‘llari hamda imkoniyatlari 
o‘rganilgan.

Kalit sо’zlar: Intelliktual va innovatsion mulk, innovatsion faoliyat, innovatsion mahsulot.

Abstract: This article considers the types of intellectual and innovative property, as well as the description of intellectual 
and innovative activities. Ways and possibilities of solving the issues of reflecting these types of activities that create 
types of intellectual and innovative property in the accounting and reporting system of enterprises have been studied both 
theoretically and practically.

Key words: Intellectual and innovative property, innovative activity, innovative product.

Аннотация: В данной статье рассмотрены виды интеллектуальной и инновaционной собственности, а также 
описание интеллектуальной и инновaционной деятельности. Пути и возможности решения вопросов отражения 
этих видов деятельности, создающих виды интеллектуальной и инновaционной собственности, в системе учета и 
отчетности предприятий изучены как теоретически, так и практически. 

Ключевые слова: Интеллектуальная и инновaционная собственность, инновaционная деятельность, 
инновaционный продукт.

K I R I S H 
Ma’lumki, har qanday kishilik jamiyati ravnaqida intellektual va innovatsion mulk, mos ravishda, bu mulklarni 

vujudga keltiruvchi  mazkur faoliyat turlari muhim ahamiyat kasb etadi. Intellektual va innovatsion mulk turlari  
jamiyatning ilmiy, texnik, iqtisodiy, ma’naviy, ma’rifiy va boshqa turlardagi salohiyatini o‘zida ifodalovchi boyliklar 
bo‘lib hisoblanadi. Ularning jamiyatni alohida olingan yacheykalari – korxona, tashkilot va muassasalari 
ravnaqidagi o‘rni ham beqiyosdir. Chunonchi, ushbu mulk turlari korxona, tashkilot va muassasalar uchun 
ularga katta foyda keltiruvchi manbalardan biri bo‘lishi mumkin. Bularning barchasi intellektual va innovatsion 
mulk turlarini, shuningdek ularni vujudga keltiruvchi faoliyat turlarini buxgalteriya hisobining ham muhim 
obyektlari sifatida tavsiflashning maqsadga muvofiqligidan darak beradi. Biroq, yuqoridagi mantiqiy fikrlar 
umum tan olingan bo‘lsa-da, ko‘p sabablarga ko‘ra intellektual va innovatsion mulkni hamda ularni vujudga 
keltiruvchi intellektual va innovatsion faoliyat turlarini hozirgacha korxonalar hisob va hisobot tizimida aks 
ettirish masalalari ham nazariy, ham amaliy jihatdan o‘z yechimini to‘lig‘icha topmasdan qolmoqda. Quyida 
ushbu masalalarni hal qilish yo‘llari va imkoniyatlariga to‘xtalamiz.

M A V Z U G A  O I D  A D A B I Y O T L A R  S H A R H I
Intellektual mulk obyektlari fuqarolik huquqining alohida, o‘ziga xos obyektidir. “Intellekt” lotincha so‘zdan 

olingan bo‘lib, “aql” ma’nosini beradi[1]. Agar ushbu so‘zni sof o‘zbek tilida ifoda etiladigan bo‘lsa, uni “Aqliy 
mulk”, deb atash mumkin. Ammo intellektual mulk xalqaro atama sifatida e’tirof etilayotganligi tufayli, bizning 
qonunlarimizda ham  shunday atalayotganligi tufayli, uni aynan shunday atashni tavsiya qilamiz. 

“Intellekt” atamasi o‘zbek tilining izohli lug‘atida ham keltirilgan. Unda ta’kidlanishicha “Intellekt (lotin. 
intellectus – aql, idrok, tasavvur)” [1] ma’nolarini anglatadi. Ushbu atamaga mazkur lug‘atda ikkita izoh 
berilgan: “(1) kishining fikrlash qobiliyati, aqliy rivojlanganlik darajasi, zehn; (2) shunday aql-idrok,  fahm-farosat 
egasi”[1]. Xuddi shunday izoh “Intellektual” atamasiga ham berilgan. “Intellektual (lot intellectus – aql-idrok, 
bilish; tushunish)”, [1] degan ma’nolarni anglatadi. Bunga ham ikkita izoh berilgan “Ma’naviy ehtiyojlar bilan 
yashovchi yoki aqliy faoliyatning eng yuksak va murakkab turlari bilan shug‘ullanuvchi (shaxs) ...ayniqsa, ilmiy, 
ya’ni intellektual kishilar...” [2]. 

“Innovatsion faoliyat” atamasi negizida ham, ko‘rinib turibdiki, avvalambor, “innovatsiya” so‘zi, ushbu 
so‘z negizining o‘zida esa “novatsiya” so‘zi yotadi. O‘zbek tili lug‘otiga bu so‘zlar xorijiy tillardan kirib kelgan. 
Chunonchi, inglizcha “innovation”, ruschasiga “innovatsiya” so‘zi o‘zbek tilida “kiritilgan yangilik, ixtiro”[3] 
so‘zlarini anglatadi. Ushbu atamaga ham ikkita izoh berilgan: “1. iqtisodiy texnika va texnologiyaning yangi 
turlari (avlodlari)ni joriy etish maqsadida iqtisodiyotga sarflangan mablag‘lar. 2. Ilg‘or texnika va texnologiya, 
boshqarish va boshqa sohalardagi yangiliklar va ularning turli sohalarda qo‘llanilishi [3]. Shuni e’tirof etish 
kerakki, innovatsiya so‘zining o‘zagini “novatsiya” so‘zi tashkil qiladi. Bu “Novatsiya”, so‘zi lotincha “novation” 
so‘zidan olingan bo‘lib, o‘zbek tilining izohli lug‘atida “yangilik, yangi tartib (rasm, odat, usul va h. k.)” [3] 
ma’nosida talqin etilgan.

Intellektual va inovatsion mulk hisobi doirasida MDH mamlakatlari olimlaridan R.Abdeyev, G.Vasilev, V.Golik, 
F.Gurov, D.Zabegalin, M.Zuyev, M.Ivchenko, T.Kozlova, I.Melyuxin, A.Prokofyev, Y.Putilova, Y.P.Golubkov, 
G.L.Bagiyevlar ilmiy tadqiqot ishlarida atroflicha fikrlar uchraydi.

Intellektual va inovatsion mulk hisobining mamlakatimiz iqtisodiyotida tutgan o‘rni A.Sh. Bekmurodov,  
A.A. Fattaxov, A. Soliyev, G.N. Axunova, Y.K. Qoriyeva, J.J. Jalolov, I.I. Ivatov, M.A. Ikramov, M.R. Boltabayev, 
M.S. Qosimova, Sh.Dj. Ergashxodjayeva va boshqa olimlarning ilmiy tadqiqotlarida tahlil qilingan. 

T A D Q I Q O T  M E T O D O L O G I YA S I
Korxonalarning intelektual va innovatsion mulklari tasnifini o‘rganish jarayonida statistik ma’lumotlar va 

nazariyalarni tahlil qilishda mantiqiy fikrlash, ilmiy kuzatish, tizimli yondashuv, statistik usullar qo‘llanildi. Tahlil 
davomida O‘zbekiston Respublikasi Davlat statistika qo‘mitasining ma’lumotlaridan foydalanildi.

T A H L I L  V A  N A T I J A L A R
Intellektual mulk, odatda, nomoddiy shaklga ega bo‘ladi. Ammo uning mahsuli moddiylashib boradi. 

Intellektual mulk mahsulining moddiylashgan  shakli iqtisodiy va ijtimoiy faoliyatga joriy qilingan innovatsiyalarda, 
ya’ni yangi texnika va texnologiyalarda, yangi mahsulot va  tovarlarda, ko‘rsatiladigan moddiy xizmat turlarida 
namoyon bo‘lishi  mumkin. Moddiy bo‘lmagan  intellektual mulk mahsuli bo‘lib yangi yaratilgan g‘oya, yangi 
texnologiya, yangi xizmat turi, yangicha dasturiy ta’minotlar, loyihalar va boshqalar hisoblanadi.

Shuni e’tirof etish kerakki, moddiy shaklga ega bo‘lmagan intellektual mulkni, boshqacha qilib, nomoddiy 
mulk deb ham atash mumkin. Intellektual faoliyat natijasida vujudga kelgan ushbu nomoddiy mulk, odatda, 
ko‘char mulk toifasiga kiradi. Ya’ni, yaratilgan nomoddiy mulk bir joydan boshqa joyga, bir shaxsdan ikkinchi 
shaxsga ko‘chib yuradi. 

Intellektual mulkning yaratuvchisi ham, iste’molchisi ham, obyekti ham inson hisoblanadi. Shuni e’tirof etish 
kerakki, boshqa boyliklar singari intellektual mulk ham oz yoki ko‘p bo‘lishi mumkin. Bu bevosita insonlarga ham 
tegishlidir. Biri intellektual boy kishi bo‘lsa, ikkinchisi unga teng kela olmasligi mumkin. Ammo ushbu boylikning 
aniq o‘lchovi hozircha ishlab chiqilgan emas. Biroq mamlakatning, millatning, jamoaning milliy salohiyatidan 
kelib chiqib intellektual boylikka baho berish mumkin.

Yuqoridagilarning barchasi, bizningcha, intellektual faoliyat va uning natijasi bo‘lgan intellektual mulkni, 
shuningdek innovatsiya faoliyati hamda uning natijasi bo‘lgan innovatsion mulkni makon va zamonda 
yuritiladigan buxgalteriya hisobining obyektlari sifatida tan olish uchun asos bo‘la oladi. Bu, bizning fikrimizcha, 
obyektiv zarurat ham hisoblanadi. Shu bois ham, yuqorida e’tirof etilgan tushunchalarning har birining 
hisob obyektlari sifatidagi ta’riflarini ishlab chiqish, shuningdek, ularni buxgalteriya hisobi nazariyasi hamda 
amaliyotiga doir adabiyotlarga (darsliklar va o‘quv qo‘llanmalarga) kiritish  zarur, deb hisoblaymiz. Fikrimizcha, 
ularga buxgalteriya hisobi obyektlari sifatida quyidagicha ta’riflarni berish maqsadga muvofiqdir.

Intellektual (aqliy) faoliyat deyilganda yangi asar, g‘oya, qarash, mahsulot, ish, xizmat turini yaratishga 
qaratilgan maqsadli xarakatlar majmuasi tushuniladi. 

Intellektual mulk deganda, odatda, makon va zamonda olib boriladigan intellektual faoliyatning natijasida 
vujudga keladigan mulk tushuniladi. 

Innovatsiya deyilganda jamiyatning turli yacheykalarida  amalga oshirilayotgan ishlab chiqarish (ish bajarish, 
xizmat ko‘rsatish)ni, uning moddiy texnika bazasini yangilash hamda rivojlantirish maqsadida yangi g‘oyalar va 
ishlanmalarni yaratish, o‘zlashtirish va tadbiq etishga qaratilgan maxsus innovatsion faoliyat tushuniladi.  

texnika bazasini yangilashga va rivojlantirishga imkon beruvchi yangi g‘oyalar va ishlanmalarni yaratish, 
o‘zlashtirish va tadbiq etishga yo‘naltirilgan jarayonlar majmuasi tushuniladi.

Innovatsion mahsulot deyilganda innovatsion faoliyatni olib borish natijasida olingan yangidan barpo 
qilingan yoki tubdan takomillashtirilgan moddiy yoki nomoddiy mulk tushuniladi. Moddiy mulk shaklidagi 
innovatsion mahsulot bo‘lib yangi texnika, yangi mahsulot, yangi tovar hisoblanadi. Nomoddiy mulk shaklidagi 
innovatsion mahsulot ‒  bu yangi yaratilgan g‘oya, yangi texnologiya, yangi xizmat turi, yangicha dasturiy 
ta’minotlar, loyihalar va boshqalardir.

Yana shuni ham ta’kidlash joizki, intellektual va innovatsion mulk turlari bir-biri bilan o‘zaro mustahkam 
bog‘liqdir. Ammo ularning yuzaga kelish evolyutsiyasiga nazar tashlaydigan bo‘lsak, innovatsion mulk  
intellektual mehnatning mahsuli sifatida namoyon bo‘ladi. Shu bois ham ushbu mulklarning shakllanishi va 
ishlatilishi bilan bog‘liq jarayonlarning o‘zaro uzviy bog‘liqligini quyidagicha ifodalash mumkin (1-rasm).

1-rasm. Intellektual va innovatsion mulklarning shakllanishi va  ishlatilishi bilan bog‘liq jarayonlar evolyutsiyasi

Demak, bunga erishish uchun, uning yaratuvchisi, iste’molchisi va subyekti bo‘lgan insonga e’tiborni 
qaratish lozim bo‘ladi. Buni amalga oshirishning asosiy yo‘li ilmni rivojlantirish evaziga fan va texnikani yangilash 
g‘oyalarini ishlab chiqish, ularning yutuqlarini ishlab chiqarishga, xizmat ko‘rsatish va ish bajarish kabi iqtisodiy-
ijtimoiy hayotimizning barcha jabhalariga tadbiq etishdir. Bu jarayonning uzluksizligi jamiyatning taraqqiyotini 
ta’minlaydigan eng muhim omillardan biridir. 

Intellektual mulk va bu mulkni yaratilishiga qaratilgan intellektual faoliyatning makoni bo‘lib jamiyatning 
aniq yacheykalari hisoblanadi. Bunday yacheykalar bo‘lib ilmiy muassasalar, korxona va tashkilotlar, oilalar 
hamda yakka holda ijodiy mehnat qilayotgan jamiyat a’zosi (shaxs) hisoblanadi. Intellektual faoliyat jamiyatni 
ushbu yacheykalarining mehnat jamoalari yoki yakka a’zosi tomonidan olib boriladi. Mehnat jamolari yoki 
yakka shaxsning intellektual faoliyatida yaratilgan intellektual mulk, mos ravishda, mehnat jamoasi yoki yakka 
shaxsning intellektual mulki hisoblanadi.

 Intellektual mulk va bu mulkni yaratilishiga qaratilgan intellektual faoliyatning zamoni, deganda bu mulk 
yaratilgan (vujudga kelgan) hamda uni yaratilishi (vujudga kelishi)ga qaratilgan intellektual faoliyat olib borilgan 
vaqt tushuniladi. Bunday vaqt bo‘lib, odatda, aniq yil, chorak, oy hisoblanadi. Tan olish, baholash, o‘lchash va 
hisobga olish mezonlariga ko‘ra intellektual mulk va uni yaratilishiga qaratilgan faoliyat yuqorida sanab o‘tilgan 
hisobot davrlarida miqdor va sifat jihatdan o‘z tavsifini topadi.  

 Shuni ta’kidlash joizki, intellektual mulk va innovatsiyalar bir-biri bilan o‘zaro mustahkam bog‘liq. Ammo 
ularning yuzaga kelish evolyutsiyasiga nazar tashlaydigan bo‘lsak, innovatsiya intellektual mehnatning mahsuli 
sifatida namoyon bo‘ladi. Demak, bunga erishish uchun, uning yaratuvchisi, iste’molchisi va subyekti bo‘lgan 
insonga e’tiborni qaratish lozim bo‘ladi. Buni amalga oshirishning asosiy yo‘li ilmni rivojlantirish evaziga fan 
va texnikani yangilash g‘oyalarini ishlab chiqish, ularning yutuqlarini ishlab chiqarishga, xizmat ko‘rsatish va 
ish bajarish kabi iqtisodiy-ijtimoiy hayotimizning barcha jabhalariga tadbiq etishdir. Bu jarayonning uzluksizligi 
jamiyatning taraqqiyotini ta’minlaydigan eng muhim omillardan biridir. 

X U L O S A  V A  T A K L I F L A R
Shunday qilib, yuqorida keltirilgan  sharhlardan bir qancha xulosalar qilish mumkin.
Birinchidan, intellektual faoliyat yoki hozirgi zamonga mos keluvchi innovatsion faoliyat har qanday kishilik 

jamiyatini  uzluksiz ravnaq toptirish uchun zarur bo‘lgan faoliyat hisoblanadi. Ushbu faoliyatga asoslangan holda 
olib borilayotgan iqtisodiyotni “innovatsion iqtisodiyot”, deb atash mumkin. Innovatsion iqtisodiyotning ijodkori 
inson va undan manfaatdori ham insondir. Yangi g‘oyalar, qarashlar, yondashuvlar, eng zamonaviy texnika 
va texnologiyalarga asoslanmagan iqtisodiyotni “innovatsion iqtisodiyot” deb atab bo‘lmaydi. Yangi g‘oyalar, 
qarashlar, yondashuvlar, eng zamonaviy texnika va texnologiyalarga asoslangan “innovatsion iqtisodiyot”, o‘z 
navbatida, iqtisodiyotni yangilash, modernizatsiyalashni taqozo etadi. Hozirgi davrda bizning respublikamizda 
barpo etilayotgan iqtisodiyot, aynan, ushbu talablarga javob beradigan, ya’ni modernizatsiya qilinayotgan 
“innovatsion iqtisodiyot” hisoblanadi. Ammo hozirgi bosqichda joriy qilinayotgan yangi texnika va texnologiyalar 
asosan xorijdan olib kelinayotganlari hisobiga rivojlanmoqda. Haqiqiy innovatsion iqtisodiyotga erishish uchun 
yangi texnika va texnologiyalarni o‘zimizda ishlab chiqishimiz lozim bo‘ladi.

Ikkinchidan, intellektual mulk yoki hozirgi zamonga mos keluvchi innovatsion mahsulot har qanday kishilik 
jamiyatining o‘ta muhim boyligi hisoblanadi. Yangi g‘oyalar, qarashlar, yondashishlar, eng zamonaviy texnika va 
texnologiyalar ko‘rinishidagi “innovatsion mahsulot” jamiyatni harakatga keltiruvchi kuchli vositalardir. Jamiyatda 
yuz berayotgan yangilanish, modernizatsiya va rekonstruksiya jarayonlari ushbu “innovatsion mahsulot”ni 
kelgusida yanada ko‘paytirishga  imkon beradi. Bizda buni ta’minlaydigan strategiya ishlab chiqilgan. Ammo 
uni amalga oshirish jarayoni keng ko‘lamli ishlarni bajarishni taqozo qiladi. Chunonchi, buxgalteriya hisobida 
innovatsion faoliyat va uning natijasi bo‘lgan innovatsion mahsulot hisobini yuritishga mo‘ljallangan turli schyotlar 
tizimini  amaldagi me’yoriy hujjatlarga, xususan, 21-son BHMSga kiritishni maqsadga muvofiq, deb bilamiz.

